
Shri SarasvatI Kavacham

ஶ்ரீஸரஸ்வதீகவசம்

பை⁴ரவ உவாச -

ஶ‍்ரு’ணு தே³வி! ப்ரவக்ஷ்யாமி வாணீகவசமுத்தமம் ।
த்ரைலோக்யமோஹநம் நாம தி³வ்யம் போ⁴கா³பவர்க³த³ம் ॥ 1॥
மூலமந்த்ரமயம் ஸாத்⁴யமஷ்டஸித்³தி⁴ப்ரதா³யகம் ।
ஸர்வைஶ்வர்யப்ரத³ம் லோகே ஸர்வாங்க³மவிநிஶ்சிதம் ॥ 2॥
பட²நாச்ச்²ரவணாத் தே³வி! மஹாபாதகநாஶநம் ।
மஹோத்பாதப்ரஶமநம் மூலவித்³யாமநோஹரம் ॥ 3॥
யத்³த்⁴ரு’த்வா கவசம் ப்³ரஹ்மா விஷ்ணுரீஶ: ஶசீபதி: ।
யமோऽபி வருணஶ்சைவ குபே³ரோऽபி தி³கீ³ஶ்வரா: ॥ 4॥
ப்³ரஹ்மா ஸ்ரு’ஜதி விஶ்வம் ச விஷ்ணுர்தை³த்யநிஸூத³ந: ।
ஶிவ:ஸம்ஹரதே விஶ்வ ஜிஷ்ணு:ஸுமநஸாம் பதி: ॥ 5॥
தி³கீ³ஶ்வராஶ்ச தி³க்பாலா யதா²வத³நுபூ⁴தயே ।
த்ரைலோக்யமோஹநம் வக்ஷ்யே போ⁴க³மோக்ஷைகஸாத⁴நம் ॥ 6॥
ஸர்வவித்³யாமயம் ப்³ரஹ்மவித்³யாநிதி⁴மநுத்தமம் ।
த்ரைலோக்யமோஹநஸ்யாஸ்ய கவசஸ்ய ப்ரகீர்தித: ॥ 7॥
விநியோக:³ -
ரு’ஷி: கண்வோ விராட் ச²ந்தோ³ தே³வீ ஸரஸ்வதீ ஶுபா⁴ ।
அஸ்ய ஶ்ரீஸரஸ்வதீ தே³வதா,ஹ்ரீம் பீ³ஜம், ௐ ஶக்தி:, ஐம் கீலகம்,
த்ரிவர்க³ப²லஸாத⁴நே விநியோக:³ ।
ரு’ஷ்யாதி³ந்யாஸ: -

கண்வரு’ஷயே நம: ஶிரஸி । விராட் ச²ந்த³ஸே நம:முகே² ।
தே³வீஸரஸ்வத்யை நம:ஹ்ரு’தி³ । ஹ்ரீம் பீ³ஜாய நம:கு³ஹ்யே ।
ௐ ஶக்தயே நம: நாபௌ⁴ । ஐம் கீலகாய நம: பாத³யோ: ।

த்ரிவர்க³ப²லஸாத⁴நே விநியோகா³ய நம:ஸர்வாங்கே³॥
ௐ ஐம் ஹ்ரீம் ஹ்ரீம் பாது வாணீ ஶிரோ மே ஸர்வதா³ஸதீ ।
ௐ ஹ்ரீம் ஸரஸ்வதீ தே³வீ பா⁴லம் பாது ஸதா³ மம ॥ 8॥
ௐ ஹ்ரீம் ப்⁴ருவௌ பாது து³ர்கா³தை³த்யாநாம் ப⁴யதா³யிநீ ।
ௐ ஐம் ஹ்ரீம் பாது நேத்ரே ஸர்வமங்க³ளமங்க³ளா ॥ 9॥
ௐ ஹ்ரீம் பாது ஶ்ரோத்ரயுக்³மம் ஜக³த³ப⁴யகாரிணீ ।
ௐ ஐம் நாஸா பாது நித்யம் வித்³யா வித்³யாவரப்ரதா³ ॥ 10॥
ௐ ஹ்ரீம் ஐம் பாது வக்த்ரம் வாக்³தே³வீ ப⁴யநாஶிநீ ।
அம் ஆம் இம் ஈம் பாது த³ந்தாந் த்ரித³ந்தேஶ்வர பூஜிதா: ॥ 11॥
உம் ஊம் ரு’ம் ரூ’ம் லு’ம் லூ’ம் ஏம் ஐம் பாது ஓஷ்டௌ² ச பா⁴ரதீ ।
ஓம்ஔம் அம் அ: பாது கண்ட²ம் நீலகண்டா²ங்கவாஸிநீ ॥ 12॥
கம் க²ம் க³ம் க⁴ம் ஙம் பாயாந்மே சாம்ஸௌ தே³வேஶபூஜிதா ।
சம் ச²ம் ஜம் ஜ²ம் ஞம் மே பாது வக்ஷோ வக்ஷ:ஸ்த²லாஶ்ரயா ॥ 13॥
டம் ட²ம் ட³ம் ட⁴ம் ணம் பாயாந்மே பார்ஶ்வௌ பார்ஶ்வநிவாஸிநீ ।
தம் த²ம் த³ம் த⁴ம் நம் மே பாது மத்⁴யே லோகேஶபூஜிதா ॥ 14॥
பம் ப²ம் ப³ம் ப⁴ம் மம் பாயாந்மே நாபி⁴ம் ப்³ரஹ்மேஶஸேவிதா ।
யம் ரம் லம் வம் பாது கு³ஹ்ய நிதம்ப³ப்ரியவாதி³நீ ॥ 15॥
ஶம் ஷம் ஸம் ஹம் கடிம் பாது தே³வீ ஶ்ரீவக³லாமுகீ² ।
ஊரூ ளம் க்ஷம் ஸதா³ பாது ஸர்வாவித்³யாப்ரதா³ ஶிவா ॥ 16॥
ஸரஸ்வதீ பாது ஜங்கே⁴ ரமேஶ்வரப்ரபூஜிதா ।
ௐ ஹ்ரீம் ஐம் ஹ்ரீம் பாது பாதௌ³ பாத³பீட²நிவாஸிநீ ॥ 17॥
விஸ்மாரிதம் ச யத் ஸ்தா²நம் யத்³தே³ஶோ நாம வர்ஜித: ।
தத்ஸர்வம் பாது வாகே³ஶீ மூலவித்³யாமயீ பரா ॥ 18॥
பூர்வே மாம் பாது வாக்³தே³வீ வாகே³ஶீ வஹ்நிகே ச மாம் ।
ஸரஸ்வதீ த³க்ஷிணே ச நைர்ரு’த்யே சாநலப்ரியா ॥ 19॥
பஶ்சிமே பாது வாகீ³ஶா வாயௌ வேணாமுகீ² ததா² ।
உத்தரே பாது வித்³யா சைஶாந்யாம் வித்³யாத⁴ரீ ததா² ॥ 20॥

2 sanskritdocuments.org



ஶ்ரீஸரஸ்வதீகவசம்

அஸிதாங்கோ³ ஜலாத் பாது பயஸோ ருருபை⁴ரவ: ।
சண்ட³ஶ்ச பாது வாதாந்மே க்ரோதே⁴ஶ: பாது தா⁴வத: ॥ 21॥
உந்மத்தஸ்திஷ்ட²த: பாது பீ⁴ஷணஶ்சாக்³ரதோऽவது ।
கபாலீ மார்க³மத்⁴யே ச ஸம்ஹாரஶ்ச ப்ரவேஶத: ॥ 22॥
பாதா³தி³மூர்த⁴பர்யந்தம் வபு:ஸர்வத்ர மேऽவது ।
ஶிரஸ: பாத³பர்யந்தம் தே³வீ ஸரஸ்வதீ மம ॥ 23॥
இதீத³ம் கவசம் வாணீ மந்த்ரக³ர்ப⁴ம் ஜயாவஹம் ।
த்ரைலோக்யமோஹநம் நாம தா³ரித்³ர்யப⁴யநாஶநம் ॥ 24॥
ஸர்வரோக³ஹரம் ஸாக்ஷாத் ஸித்³தி⁴த³ம் பாபநாஶநம் ।
வித்³யாப்ரத³ம் ஸாத⁴காநாம் மூலவித்³யாமயம் பரம் ॥ 25॥
பரமார்த²ப்ரத³ம் நித்யம் போ⁴க³மோக்ஷைககாரணம் ।
ய: படே²த் கவசம் தே³வி! விவாதே³ ஶத்ருஸங்கடே ॥ 26॥
வாதி³முக²ம் ஸ்தம்ப⁴யித்வா விஜயீ க்³ரு’ஹமேஷ்யதி ।
பட²நாத் கவசஸ்யாஸ்ய ராஜ்யகோப: ப்ரஶாம்யதி ॥ 27॥
த்ரிவாரம் ய: படே²த்³ ராத்ரோ ஶ்மஶாநே ஸித்³தி⁴மாப்நுயாத் ।
ரஸைர்பூ⁴ஜே லிகே²த்³ வர்ம ரவிவாரே மஹேஶ்வரி! ॥ 28॥
அஷ்டக³ந்தே⁴ர்லாக்ஷயா ச தூ⁴பதீ³பாதி³தர்பணை: ।
ஸுவர்ணகு³டிகாம் தத்ஸ்தா²ம் பூஜயேத் யந்த்ரராஜவத் ॥ 29॥
கு³டிகைஷா மஹாரூபா ஶுபா⁴ ஸரஸ்வதீப்ரதா³ ।
ஸர்வார்த²ஸாத⁴நீ லோகே யதா²ऽபீ⁴ஷ்டப²லப்ரதா³ ॥ 30॥
கு³டிகேயம் ஶுபா⁴ தே³வ்யா ந தே³யா யஸ்ய கஸ்யசித் ।
இத³ம் கவசமீஶாநி மூலவித்³யாமயம் த்⁴ருவம் ॥ 31॥
வித்³யாப்ரத³ம் ஶ்ரீபத³ம் ச புத்ரபௌத்ரவிவர்த⁴நம் ।
ஆயுஷ்யகரம் புஷ்டிகரம் ஶ்ரீகரம் ச யஶ: ப்ரத³ம் ॥ 32॥
இதீத³ம் கவசம் தே³வி! த்ரைலோக்யமோஹநாபி⁴த⁴ம ।
கவசம் மந்த்ரக³ர்ப⁴ம் து த்ரைலோக்ய மோஹநாபி⁴த⁴ம் ॥ 33॥
॥ இதி ஶ்ரீருத்³ரயாமலே தந்த்ரே த³ஶவித்³யாரஹஸ்யே ஸரஸ்வதீ கவசம் ॥

